
Соиб ибн Язийд розияллоҳу анҳудан ривоят қилинади:

«Масжидда турган эдим, бир киши менга майда тош отиб қолди. Қарасам,
Умар ибн Хаттоб экан. У: «Бор, анави иккаласини олдимга бошлаб кел», –
деди. Мен икковини бошлаб келдим. «Сизлар кимсизлар?» (ёки «Сизлар
қаерликсизлар?») – деди. «Тоифликмиз», – дейишди. «Агар шу шаҳар
аҳлидан бўлганингизда, таъзирларингни берардим. Расулуллоҳ соллаллоҳу
алайҳи васалламнинг масжидларида овозингизни кўтарасизлар-а!» –
деди».

Бухорий ривоят қилган.


